
SO‘ZBEKISTONDA SUG‘URTA 

XIZMATLARINING ZAMONAVIY 
TRANSFORMATSIYASI

G. Adilova
TMI “Sug‘urta va pensiya ishi” kafedrasi dotsenti

Annotatsiya: Maqolada sug‘urta kompaniyalarining xizmat ko‘rsatishning innovatsion va motivatsion yondashuv tizimi 
orqali aniq maqsadli rejalar asosida o‘z faoliyatini yuritib borilishi hamda xizmat ko‘rsatishda takliflar berilgan.

Kalit so‘zlar: sug‘urta bozori, agent, ixtiyoriy sug‘urta, sug‘urta mukofoti, sug‘urta qoplamasi.
Abstract: In the article, the operation of insurance companies on the basis of specific target plans through the system of 
innovative and motivational approach to service provision and suggestions for service provision are given.

Key words: insurance market, agent, voluntary insurance, insurance premium, insurance coverage.
Аннотация: В статье даны предложения по работе страховых компаний на основе четких целевых планов через 
систему инновационного и мотивационного подхода к оказанию услуг.

Ключевые слова: страховой рынок, агент, добровольное страхование, страховая премия, страховая защита.

1 .  K I R I S H
Sug‘urta xizmatlari iqtisodiyotni turli xil moliyaviy xatarlardan himoya qiluvchi vositalardan biri hisoblanib, 

ushbu sohaning mamlakatimiz yalpi ichki mahsulotidagi ulushi 0,8 foizni tashkil etmoqda. Jamiyat faoliyatining 
deyarli barcha sohalarida sug‘urta faoliyatining muhim shartlari uning iqtisodiy mazmuni bilan belgilanadi, uning 
xususiyati – bu favqulodda vaziyatlar oqibatida yetkazilgan zararni qoplash uchun daromad va resurslarni 
qayta taqsimlashda ishtirok etadigan asosiy moliyaviy vositalaridan biri bo‘lib, ishlab chiqarish jarayonlarni 
uzluksizligini ta’minlaydi.

Shuni alohida ta’kidlash joizki, mamlakatimizda sug‘urta faoliyatiga oid qonunchilikni muntazam takomil-
lashtirishga alohida e`tibor berib borilmoqda. O‘zbekiston Respublikasining “Transport vositalari egalarining 
fukorolik javobgarligini majburiy sug‘urta qilish to‘g‘risida”gi qonuni, “Ish beruvchining fuqarolik javobgarligini 
majburiy sug‘urtalash to‘g‘risida”gi qonuni va “Tashuvchining fuqarolik javobgarligini majburiy sug‘urtalash 
to‘g‘risida”gi qonunlari qabul qilingan. Bundan tashqari, O‘zbekiston Respublikasi Prezidentining “Sug‘urta 
bozorini raqamlashtirish va hayot sug‘urtasi sohasini rivojlantirish bo‘yicha qo‘shimcha chora-tadbirlar to‘g‘risi-
da”gi1 2021-yil 23-oktyabrdagi PQ-5265-son qarori ijrosini ta’minlash hamda sug‘urta faoliyati klassifikatorini 
kengaytirish va shu orqali hayot sug‘urta sohasi va shaxsiy sug‘urta bozorida sug‘urta xizmatlari turlarini 
ommalashtirish, aholi va iqtisodiyotning ehtiyojlariga xizmat qiladigan sug‘urta mahsulotlarini ishlab chiqish 
maqsadida, Vazirlar Mahkamasining 2022-yil 9-iyundagi “O‘zbekiston Respublikasi Hukumatining ayrim qaro-
rlariga o‘zgartirishlar kiritish, shuningdek, ba’zilarini o‘z kuchini yo‘qotgan deb hisoblash to‘g‘risida”gi 323-son 
Qarori qabul qilindi.

Qarorga muvofiq O‘zbekiston Respublikasi Vazirlar Mahkamasining 2022-yil 21-fevraldagi 80-son qarori 
bilan tasdiqlangan “Maxsus elektron tizim orqali ayrim faoliyat turlarini litsenziyalash tartibi to‘g‘risida”gi yagona 
nizomning 6-ilovasiga asosan tasdiqlangan Sug‘urta faoliyati klassifikatoriga qo‘shimcha sug‘urta klasslarini 
qo‘shish orqali kengaytirildi. Jumladan, hayotni sug‘urta qilish sohasiga V-klass “Majburiyatlarni ta’minlash 
uchun hayotni sug‘urtalash”, VI-klass “Uzoq muddatli ixtiyoriy pensiya sug‘urtasi” hamda VII-klass “Kapitalni 
qaytarish bilan hayotni sug‘urtalash” klasslari kiritilgan bo‘lsa, umumiy sug‘urta sohasiga 18-klass “Tibbiy 
sug‘urta” klassi kiritildi. Sug‘urta klassifikatoriga kiritilgan ushbu qo‘shimchalar mamlakatimiz sug‘urta bozo-
ridagi xizmatlar turini kengayishiga va aholi turmush darajasini oshirishga xizmat qiladi.

1	 O‘zbekiston Respublikasi Prezidentining 2021-yil 23-oktyabrdagi PQ-5265-son “Sug‘urta bozorini raqamlashtirish va hayot sug‘urtasi 
sohasini rivojlantirish bo‘yicha qo‘shimcha chora-tadbirlar to‘g‘risida”gi qarori. https://lex.uz/docs/5692504.

2 .  A D A B I Y O T L A R  S H A R H I
Sug‘urta xizmatlarining iqtisodiy xarakterini o‘rganish, sug‘urta xizmatlarini shakllanishi, tarixi va iqtisodiy 

mazmuni bo‘yicha fikrlar va mulohazalar, nazariy, amaliy va uslubiy jihatlari xorijiy olimlar ilmiy ishlarida tadqiq 
qilingan.

I.L. Logvinovaning fikriga ko‘ra, sug‘urta bozori bozor iqtisodiyoti munosabatlarining umymiu tarkibiy qismi 
hisoblanadi. Sug‘urtaning asosiy maqsadi ijtimoiy takror ishlab chiqarish jarayonlarining uzluksizligini ta’min-
lashdan iborat. Bozor muhiti, sug‘urta maqsadlari va funksiyalari mamlakatning moliyaviy mustaqilligini ta’min-
lash sharoitida sug‘urta xizmatlari bozorini tashkil etishning asosiy tamoyillarini belgilaydi.

Xorijiy adabiyotlarda “sug‘urta xizmatlari” tushunchasining aniq ta’rifi yo‘q. Sug‘urta xizmatlari deganda 
o‘ta turli-tuman risklar bo‘yicha sug‘urta qoplamasini taqdim etish xizmatlarning keng majmyasini tushunish 
mymkin2.

A. Zybes sug‘urta xizmatlariga quyidagicha ta’rif bergan: sug‘urta xizmatlari boshqa moliyaviy xizmatlar 
kabi, “moliyaviy xizmatlar” tushunchasining bir qismi hisoblanadi, u esa, o‘z navbatida, “xizmatlar” tushun-
chasiga uning tarkibiy qismlari sifatida qabul qilinadi.

3 .  T A D Q I Q O T  M E T O D O L O G I YA S I
Ushbu maqolada, sug‘urta bozorida sug‘urtalovchilarning xizmat ko‘rsatish sohasini raqobatbardoshligini 

ta’minlashda agentlikning roli, uning huquqiy va nazariy asoslari, iqtisodchi olimlarning fikr-mulohazalarini 
o‘rganish, va iqtisodiy holatlar tahlillaridan foydalanilgan.

4 .  T A D Q I Q O T  N A T I J A L A R I N I N G  M U H O K A M A S I
Mamlakatimizda sug‘urta bozori rivojlanishida sug‘urta xizmatlarining raqobat bozorini yanada takomil-

lashtirilib tarmoqlarni rivojlantirish yangi ish o‘rinlarini yaratishga xizmat qiladi, sug‘urta faoliyatini rivojlantir-
ishni usullaridan biri sug‘urtaning majburiy tartibda kiritilishi, bir tomondan sohaning asosiy muommolaridan 
biri bo‘lgan aholi sug‘urta madaniyatining ko‘tarilishiga xizmat qilsa, ikkinchi tomondan yetkazilgan zararning 
sug‘urta mexanizmi orqali kafolatli qoplanishi tizimini yaratdi, natijada jabrlanuvchilarga to‘lanadigan sug‘urta 
qoplamalarining hajmi keskin ortdi. Bu esa aholini ijtimoiy himoyasining yanada mustahkamlanishiga xizmat 
qiladi.

1-rasm: Sug‘urta mukofotlarning sug‘urta turlari bo‘yicha o‘zgarish dinamikasi (mlrd. so‘mda)3

Sug‘urta bozorida sug‘urtalovchilarning keng ko‘lamli qatlami yuzaga kelganligi, ular tomonidan to‘lov qobili-
yatiga ega mijozlarni sug‘urta himoyasiga jalb etishda ushbu subyektlarning manfaatiga mos keladigan yangi 
sug‘urta xizmatlari taklif etilayotganligi, ular o‘rtasida raqobat muhiti kuchayayotganligi sug‘urta jarayoni rivojla-
nishiga ijobiy ta’sir ko‘rsatmoqda. O‘zbekistonda sug‘urta sohasini rivojlantirish yuzasidan qabul qilinayotgan 
qator farmon va qarorlar sug‘urta xizmatlarini sifat jihatdan yangi bosqichga chiqishida muhim ahamiyat kasb 
etmoqda. Buni quyidagi rasmlarda ko‘rishimiz mumkin.

2	 Abdukayumovich, K. R. (2022). The role of the state in increasing the impact of institutional changes on real sector development. 
International Journal of Management IT and Engineering, 12(1), 30-36.

3	 Ўзбекистон Республикаси суғурта компаниялари маълумоти асосида муаллиф томонидан тузилган.



195https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, fevral.  № 2-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S1-jadval: O‘zbekiston sug‘urta bozori tarkibi4

Sug‘urta bozori tarkibi 31.12.2021 31.12.2022 O‘zgarish, foizda

Jami sug‘urta kompaniyalari 42 41 -2,4

Umumiy sug‘urta sohasi kompaniyalari 34 33 -2,9

Hayot sohasi kompaniyalari 8 8 0

Sug‘urta kompaniyalarining jami ustav kapitali (mln.so‘m) 1 589 808 1 884 111 +18,5

Sug‘urta brokerlar soni 5 7 + 40,0

Sug‘urta aktuariylari soni 5 5 0

Sug‘urta agentlari soni 9581 9155 -4,4

To‘lovlarni kafolatlash fondi ishtirokchilari soni 23 25 +8,7

Jadval ma’lumotlaridan ko‘rinib turibdiki, 2023-yil milliy sug‘urta xizmatlar bozorida asosiy ko‘rsatkichlardan 
ayrimlarida kamayish sodir bo‘lgan. Umumiy sug‘urta tarmog‘i sug‘urta kompaniyalari (“Garant insurance 
group”) bittaga kamaygan. Shuningdek, sug‘urta vositachilari bo‘lgan sug‘urta agentlarining soni 2022-yilda 
2021-yilga nisbatan 426 taga kamayganligini ko‘rishimiz mumkin. Yana bir ijobiy o‘zgarish bu to‘lovlarni kafo-
latlar jamg‘armasida ishtirok etayotgan sug‘urta kompaniyalari soni o‘tgan 2021-yilga nisbatan 2022-yilda 2 
taga oshganligi ham majburiy sug‘urta turlarini keng targ‘ib etish uchun ijobiy holat hisoblanadi. Statistika agen-
tligining ma’lumotiga ko‘ra 2023-yilning yanvar-sentyabr oylarida sug‘urta xizmatlari hajmi 5,3 trln so‘mni tashkil 
etgan bo‘lib, bu ko‘rsatkich o‘tgan yilning mos davri bilan solishtirilganda 25,6 foizga oshgan. 2023-yilning yan-
var-sentyabr oylarida sug‘urta xizmatlarining eng katta hajmi Toshkent shahrida 3,8 trln so‘m qayd etilganligi 
ta’kidlab o‘tilgan.

O‘zbekistonda sug‘urta bozorining rivojlanishi tobora ko‘proq raqamli iqtisodiyotning sug‘urta texnologi-
yalariga ta’sir ko‘rsatuvchi texnologiyalarni joriy etishga bog‘liq, ammo uning iqtisodiy mohiyatini o‘zgartirmaydi. 
Raqamli texnologiyalardan sug‘urta faoliyatida foydalanish natijasida:

●	 sug‘urta faoliyatining samaradorligi va rentabelligini oshirish;
●	 o‘zaro va tijorat sug‘urtasining birlashishi;
●	 sug‘urta munosabatlarining ijtimoiylashuvi yuz beradi;
●	 yangi sug‘urta xizmatlari va mahsulotlari yuzaga keladi;
●	 sug‘urta sohasida mehnat bozori o‘zgaradi (avtomatlashtirilgan boshqaruv tizimlari va ba’zi sug‘urta 

agentlari, quyi va o‘rta menejerlarni robotlari bilan almashtirish).
Umuman olganda O‘zbekiston sug‘urta bozorini raqamlashtirish hozirda davr talabidir va ushby jarayonni 

jadallashtirish mamlakat sug‘urta bozorini global sug‘urta bozorida o‘z o‘rnini topishini kafolatlaydi.

5 .  X U L O S A  V A  T A K L I F L A R
O‘zbekistonda sug‘urta xizmatlari bozorini takomillashtirishga doir quyidagi takliflarni ishlab chiqishga 

muvaffaq bo‘ldik:
Milliy sug‘urta bozorini modernizatsiya qilish va rivojlantirishda nazorat organlari faoliyatini ya’ni Davlat 

sug‘urta nazorati organining sug‘urta bozoridagi rolini yanada kuchaytirish:

●	 sug‘urta faoliyatini rivojlantirish va ular o‘rtasida sog‘lom raqobat muhitini shakllantirish;

●	 sug‘urtada xizmat ko‘rsatishning online tarzda ko‘proq olib borilishi va potensial sug‘urtalanuvchilarga 
sug‘urta xizmatlarini kengroq tushuntirib berish lozim;

●	 sug‘urta faoliyatini rivojlantirish bo‘yicha vazifalarni amalga oshirishda o‘zaro manfaatli hamkorlikning 
samarasini oshirishga qaratilgan xalqaro sheriklikning zamonaviy mexanizmlarini joriy etish.

Mijozlarning huquq va erkinliklarini ishonchli himoya qilish kafolatlarini ta’minlash:

●	 fuqarolar (mijoz) larning murojaatlarini o‘z vaqtida hal etish, murojaatlarni ko‘rib chiqishda sansalorlik, 
rasmiyatchilik va loqayd munosabatda bo‘lish holatlariga yo‘l qo‘yilmaslik bo‘yicha kompaniyalar rah-
bariyati tomonidan barcha zarur choralarini ko‘rish;

4	 Хамраева Ф.нинг“Ўзбекистонда мажбурий суғурта турларини такомиллаштириш истиқболлари” мавзуси иқтисодиёт фанлари 
бўйича фалсафа доктори (doctor of philosophy) илмий даражасини олиш учун тайёрланган диссертациясидан фойдаланилди.

●	 sug‘urta tashkilotlarining boshqaruv apparati tomonidan fuqarolar (mijoz) larning huquq va erkinlikla-
rini ishonchli himoya qilish kafolatlarini ta’minlash yuzasidan tegishli me’yoriy-hujjatlar yoki chora-tad-
birlarni ishlab chiqish;

●	 fuqarolarning sug‘urtaga bo‘lgan ishonchini mustahkamlash;

●	 fuqarolarning ko‘rgan zararlari yuzasidan belgilangan sug‘urta qoplamalarini o‘z vaqtida olinishini 
ta’minlash.

Moliyaviy barqarorlikni yanada mustahkamlash va yuqori iqtisodiy o‘sish sur’atlariga erishish:

●	 sug‘urta xizmatlarining yalpi ichki mahsulotdagi ulushini o‘sishini ta’minlash;

●	 rivojlangan davlatlar tajribasi asosida har 2-yilda bir marotaba ustav kapitalining minimal miqdorlarini 
oshirib borilishini ta’minlash kerak.

Ta’kidlab o‘tish joizki keltirilgan muammo va yechimlardan kelib chiqib, ushbu berilgan takliflar sug‘urta 
xizmatlarini yanada rivojlanishida yordam beradi.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2017-yil 7-fevraldagi 4947-son “O‘zbekiston Respublikasini yanada rivojlanti-

rish bo‘yicha Harakatlar strategiyasi to‘g‘risida”gi Farmoni.
2.	 Abdukayumovich, K. R. (2022). The role of the state in increasing the impact of institutional changes on real sector 

development. International Journal of Management IT and Engineering, 12(1), 30-36.
3.	 Белых В.С. Страховое право. – М: Инфра-М, – 2001.
4.	 Shennaev X.M., O‘zbekiston sug‘urta bozori. O‘quv qo‘llanma. –T., –2013-y.
5.	 Van Winssen, К. P. М., van Kleef, R. C., & van de Ven, W. P. М. M. (2016). The demand for health insurance and 

behavioural economics. The European Journal of Health Economics, 17(6), 653-657. doi:10.1007/s10198- 016-0776-3.
6.	 Müller H. Der Versicherungsverein auf Gegenseitigkeit: Chancen und Risiken aus der Sicht eines Versicherungsauf-

sehers / H. Müller. Karlsruhe: Verl. Versicherungswirtschaft, 2000.
7.	 Cockrell H.A.L., Green Edwin, The British Insurance Business. – London: Heinemann Educational Books, 2016.
8.	 https://www.thebalancesmb.com/insurance-company-ratings, A.M.Best, Moody S, Standart&Poors, Insurance Com-

pany Ratings.
9.	 https://www.mf.uz.
10.	 http://www.insur-info.ru.

